
Қызылорда облысында мектепке дейінгі білім беру саласында 
жүйелі бақылау мен қатаң талаптар енгізілуде. Жекеменшік 
балабақшаларда орын алған келеңсіз жағдайлардан кейін жоспарлы 
мониторинг жүргізіліп, бірқатар кемшіліктер анықталды. Нәтижесінде 
талапқа сай келмейтін 94 балабақшаның мемлекеттік тапсырысы 
тоқтатылды. Өңірлік коммуникациялар қызметінің ақпарат алаңында 
Қызылорда облысының білім басқармасының басшысы Асқарбек 
Есжанов мәлімдеді. Бала құқықтары жөніндегі өңірдегі уәкіл Жақсыгүл 
Тоғанова, кәсіпкер, «Шұғыла» балабақшасының құрылтайшысы 
Сейтқали Алшынбаев мектепке дейінгі білім саласындағы казіргі 
жағдайға орай брифинг берді.

- Мектепке дейінгі білім беру - баланың өмірлік бағытын 
қалыптастыратын ең маңызды кезеңдердің бірі. Сондықтан біз бұл 
салаға ерекше жауапкершілікпен қарап, қауіпсіз, әрі сапалы орта 
қалыптастыруды басты назарда ұстаймыз. Қазіргі уақытта облыс бойынша 
676 мектепке дейінгі ұйым жұмыс істейді. Оның ішінде 464-і - жекеменшік 
балабақша. Бірақ, өкінішке қарай осы жекеменшік ұйымдардың басым 
бөлігі - 389-ы ыңғайластырылған, яғни бұрынғы тұрғын үйлерде, 
коттедждерде, тіпті ескі монша ғимараттарында орналасқан. Жүргізілген 
мониторинг барысында көптеген кемшіліктер анықталды. Қала мен 
аудандарда 2025 жылдың 18 сәуірінен 18 мамырына дейін 464 жеке 
балабақшаның 219-ы тек Қызылорда қаласында тексерілді. Мониторинг 
қорытындысымен 94 балабақшада анықталған заңбұзушылықтар 
жойылмағандықтан, олардың мемлекеттік тапсырысы тоқтатылды. Оның 
ішінде Қызылорда қаласынан - 44, Жаңақорған ауданынан - 24, Шиелі 
ауданынан - 26 балабақша тапсырыстан алынды. Бұл шешім балалардың 
балабақшамен қамтылуына кері әсер етпейді. Себебі қазіргі уақытта 
облыс бойынша 1600-ден астам бос орын бар. Қағида талаптарына сай 
жұмыс істеп отырған балабақшаларға балалар қайта бағытталады. Біз 
бұл жұмыстарды биыл ғана қолға алған жоқпыз. 2023 жылдан бастап 
барлық балабақшаларда «Face ID» жүйесі енгізілді. Соның нәтижесінде 
балалардың балабақшаға келу-келмеу дерегі автоматты тіркеліп, 
артық қаржы төлеу мәселесі шешілді. 2023-2025 жылдары бюджеттен 
үнемделген қаражат көлемі - 14 млрд. теңге. Сонымен қатар, денсаулық 
сақтау саласымен интеграция арқылы енді ата-анадан анықтама талап 
етпей-ақ, балалардың денсаулығы бойынша ақпаратты базадан көруге 
мүмкіндік бар. Біздің мақсатымыз - балаға қауіпсіз, сапалы әрі жайлы 
орта қалыптастыру. Біз осы бағытта жұмысты жалғастырамыз. Егер 
балабақша иелері өз ісіне жауапкершілікпен қарамаса, біз талапты одан 
әрі күшейтуге мәжбүрміз. Бала амандығы - бәрінен биік,-деді Асқарбек 
Темірбекұлы. 

- Қазіргі уақытта балалардың қауіпсіздігін қамтамасыз ету - қоғам 
алдындағы үлкен жауапкершілік. Әсіресе, мектепке дейінгі ұйымдарда 
бала құқықтарының қорғалуына ерекше мән берілуі тиіс. Өкінішке қарай, 
соңғы кездері жекеменшік балабақшаларда орын алған оқиғалар бәрімізді 
ойландыруы керек. Әр баланың денсаулығы мен амандығы қай уақытта 
да бірінші орында тұруы тиіс. Сондықтан кәсіпкерлер де, ата-аналар да, 
тиісті органдар да бұл мәселеге бейжай қарамауы керек. Балабақша ашу 
- бұл жай ғана кәсіп емес, ұрпақ тәрбиесіне қосылған үлес, сондықтан 
кәсіпкерлер әр қадамына жауапты болғаны жөн. Біз бала құқықтары 
жөніндегі уәкіл ретінде ата-аналармен, тиісті мекемелермен бірлесіп 
жұмыс істеуді жалғастырамыз,-деді Жақсыгүл Қоханқызы. 

- Бала тәрбиесі - сөзбен емес, іспен дәлелденетін үлкен 
жауапкершілік. Әсіресе, мектепке дейінгі білім беру мекемелерінде 
әрбір баланың қауіпсіздігі, денсаулығы, жақсы тәрбиесі мен сапалы 
білім алуы - басты міндет. Мен бұл саланы жақсы білемін, көп жылдан 
бері балабақша ашып, оны дамыту жолында еңбек етіп келемін. 
Сондықтан да балабақша ашуды жай ғана кәсіп деп қарауға болмайды. 
Бұл - ел болашағына, ұрпақ тәрбиесіне қосылған нақты үлес. Бүгінде 
мемлекет тарапынан балабақшаларға қойылып отырған талаптар өте 
дұрыс әрі орынды. Себебі әрбір ата-ана баласын сеніп тапсыратын 
орын, ең алдымен қауіпсіз болуы тиіс. Осы ретте кәсіпкерлерге үлкен 
жауапкершілік жүктеледі. Тек балаға қолайлы жағдай жасап қана 
қоймай, тәрбие мен білім беру ісіне ерекше көңіл бөлуіміз қажет. 
Бұл жерде тәрбиешілердің біліктілігі, материалдық база, санитарлық 
талаптардың сақталуы, өрт қауіпсіздігі - бәрі маңызды. Мен әрдайым 
балабақшада тәртіп пен талап қатар жүруі керек деп санаймын. 
Тек осылай ғана біз ата-аналардың сенімінен шығып, балалардың 
қауіпсіз әрі жайлы ортада өсуіне мүмкіндік бере аламыз. Сондықтан 
әр кәсіпкер, әр балабақша басшысы өз ісіне асқан жауапкершілікпен 
қарап, баланың амандығын, қауіпсіздігін, сапалы тәрбиесін бірінші 
орынға қоюы керек. Біз болашақ ұрпақтың негізін қалап жатқанымызды 
әрдайым естен шығармауымыз керек,-деді Сейтқали Бегманұлы.

Неге кей балабақшалардың 
қаржысы тоқтатылды?

Ресми ақпарат құралдарында тарап жатқан ақпарат бойынша 
алматылық дизайнер жасаған киіз үйдің заманауи үлгісі Design 
Educates Awards 2025 халықаралық сыйлығының бір аталымында үздік 
деп танылған.

25 шаршы метрлік киіз үйде жатын, жұмыс орындары, ас үй мен 
дәретхана қойылған. Сондай-ақ жиналатын жиһаздың арқасында ішкі 
кеңістікті барынша пайдалануға болады екен.

Заманауи киіз үйде ағын суларды биологиялық тазарту жүйесі де 
бар. Ал телескоптық панельдер қозғалып тұрады. Соның арқасында 
ауа райына қарай киіз үйдің қабырғасы мен төбесін ашып жабуға 
болады екен.

КИІЗ үй - БАйҚАУ 
үЗДІГІ 

Жамбыл облысының ресми делегациясы өңіраралық 
әріптестікті нығайту, тәжірибе алмасу және өзара тиімді 
байланыстар орнату мақсатымен Сыр еліне іссапармен келді..

Қонақтарды облыс әкімінің бірінші орынбасары Данияр 
Жаналинов қабылдады. Кездесуде тараптар әлеуметтік және 
экономикалық бағыттар бойынша пікір алмасып, бірлескен 
жобаларды жүзеге асыру мүмкіндіктерін талқылады.

Сапар аясында делегация өңірдегі ірі инфрақұрылымдық 
жобалармен танысты. Ең алдымен жаңғыртудан өткен қаланың 
орталық алаңын аралап көрді. Тұрғындар көп жиналатын 
бұл орынға заманауи субұрқақтар орнатылып, көпжылдық 
жасыл желектер мен газондар егілген. Шағын архитектуралық 
формалар, жаңа үлгідегі орындықтар мен жарықшамдар, 
сондай-ақ балаларға арналған ойын алаңы қойылған.

Әрі қарай жамбылдықтар қалалық демалыс саябағына 
барып, «Қызылорда Саз М» ЖШС жаңа кірпіш зауытының 
жұмысымен танысты. Жақында ашылған өндіріс орнына 
мемлекеттік қолдау ретінде 7 гектар жер телімі берілген. 
Зауыттың басты ерекшелігі – толық автоматтандырылған 
өндіріс процесі және экологиялық тиімділігі. Мұнда көмір 
қолданылмайды, яғни ауаны ластамайды. Жылына 90 миллион 
дана кірпішөндіруге қауқарлы кәсіпорын толық қуатымен жұмыс 
істеген кезде 70 адамды тұрақты жұмыспен қамтиды.

Делегация мүшелері жаңа жылу-электр орталығының 
құрылысын, қайта жаңғыртудан өткен Тәуелсіздіктің 25 
жылдығы даңғылы мен Сырдария өзенінің жағалауын аралап 
көрді. Бейбарыс сұлтан көшесінен Әбілқайыр хан көшесіне 
дейінгі аралықтағы 6,7 шақырым жол толық жаңартылып, 
бұрынғы екі жолақты жол төрт жолаққа кеңейтілген. Ені 14 

метрге жеткен жаңа жол бойында балалар ойын алаңдары мен 
спорттық құрал-жабдықтар орнатылып, тұрғындарға жайлы 
орта қалыптастырылған.

Жамбылдық делегация Сырдария өзені нің сол 
жағалауындағы 11 мың орындық стадионды, физика-
математика бағытындағы «Білім-инновация» лицей-
интернатын да көрді. Білім ордасы 400 оқушыға арналған, 
заманауи жаңа технологиялармен жабдықталған. Мұнда зерт -
ханалар, робототехника және STEAM кабинеттері бар, олар 
оқушыларға ғылыми және техникалық дағдыларды терең 
меңгеруге мүмкіндік береді. Сондай-ақ, физика, математика 
және информатика пәндері ағылшын тілінде оқытылады.

Қонақтарға жаңа автовокзал, тарихи-өлкетану музейі, 
«Сыр жұлдыздары» шығармашылық-инновациялық ака-
де миясы, «Анаға тағзым», “Қорқыт ата” әуежайы, Прези-
дент саябағы,арнаулы әлеуметтік қызметтер көрсету, 
онкология,еңбек мобильділігі орталықтары, бірқатар емдеу 
меке месінің жұмыс барысы да таныстырылды.

Сапар аясында екі өңірдің сала мамандары арнаулы 
әлеуметтік қызметтер көрсету, атаулы әлеуметтік көмек 
тағайындау, отбасы институтын нығайту және халықты 
жұмыспен қамту мәселелері бойынша кеңейтілген мәжіліс 
өткізді. Жиында әлеуметтік қолдау жүйесін жетілдіру, осал 
топтарға көрсетілетін қызметтердің сапасын арттыру және 
еңбек нарығындағы тиімді тәжірибелерді бөлісу мәселелері 
талқыланды.

Кездесу қорытындысымен екі тарап алдағы уақытта да 
өзара тығыз байланыс орнатып, нәтижелі жұмыстар жүргізуге 
ниетті екенін білдірді.

жаМбылдықтар 
қызығып кетті...

Қызылорда облысында ауыл шаруашылығы саласы 
тұрақты дамып келеді. Биыл егіс алқаптарының құрылымы 
оңтайландырылып, суды аз қажет ететін дақылдардың көлемі 
көбейтілді. Суармалы суды үнемді пайдалану, агротехникалық 
шараларды күшейту арқылы өңірде ауыл шаруашылығы 
өнімдерін өндіру көлемі артып отыр. Бұл туралы бүгін Өңірлік 
коммуникациялар қызметінің ақпарат алаңында облыстық 
ауыл шаруашылығы және жер қатынастары басқармасының 
басшысы Талғат Дүйсебаев мәлімдеді.

- Ауыл шаруашылығын дамыту - біздің өңір үшін 
басым бағыттардың бірі. Мемлекет тарапынан көрсетілген 
қолдаудың арқасында биылғы жылдың алғашқы 
жартыжылдығында салада өсім байқалды. Нақтырақ айтсақ 
31,5 млрд теңгенің өнімі өндірілді, бұл өткен жылдың сәйкес 
кезеңімен салыстырғанда жоғары көрсеткіш. Биыл 189 
мың гектарға жуық жерге ауыл шаруашылығы дақылдары 
егілді. Оның ішінде дәнді дақылдар 92 мың гектарды, мал 
азықтық дақылдар 73 мың гектарды, ал картоп, көкөніс, 
бақша өнімдері 17 мың гектарды құрап отыр. Су ресурстарын 
тиімді пайдалану мақсатында күріш алқаптарының көлемі 
өткен жылмен салыстырғанда қысқартылып, биыл 80 мың 
гектар жерге күріш егілді. Бүгінде күріш алқаптарының 
басым бөлігінде түптену, түтікке шығу, масақтану кезеңдері 
жүріп жатыр. Агроқолдау шараларының нәтижесінде егістік 
жерлерде үстеп қоректендіру, арамшөптерді жою жұмыстары 
уақытылы жүргізілуде. Облысқа белгіленген су лимиті 3,9 
млрд текше метр. Қазіргі уақытта Шардара су қоймасынан 
Сырдарияның төменгі ағысына қажетті көлемде су жіберіліп 
жатыр. Бұдан бөлек қашыртқы суын тиімді пайдалану үшін 
облыс көлемінде 238 насос қондырғысы іске қосылды. Суды 
үнемдеу мақсатында биыл 60 мың гектар күріш алқабы 
лазерлік әдіспен тегістелді. Сонымен қатар су үнемдеу 
технологияларын қолдану көлемі екі есеге артып, 8 мың 
гектардан асты. Бұл жұмыстар алдағы уақытта да жалғасын 
табады, - деді Талғат Тұрсынұлы.

Қазақстандағы №1 бұқа анық-
талып, оның иесі мен шаруа шы лығы 
жаңа YTO дөңгелекті трак торының 
иегері атанды! Ауқым ды «JańaDala / 
GreenDay ‘2025» маман дандырылған 
көрме-демон страциясы аясында етті 
ірі қара мал тұқымдары арасында 
Ұлттық байқау мәресіне жетті.

Халықаралық беделді қазылар 
алқасының шешімімен «JańaDala / 
GreenDay ‘2025» байқауының «Ең үздік 
бұқа» номинациясындағы Аб солютті 
чемпион атағы Ақмола облысындағы 
“KAZBEEF LTD” ЖШС-на тиесілі 
ангус тұқымды «Maverick» есімді 
бұқаға бұйырды. Оның жасы – 51 ай, 
салмағы – 970 кг.

Бас жүлде — трактордың кілтін 
жеңімпазға байқаудың демеушісі  
«АГРОТЕХМЕНЕДЖМЕНТ» ЖШС 
өкілі табыстады.

Бұқалар арасындағы Абсолютті 
чемпионды таңдау ангус, гере форд, 
қазақтың ақбас тұқымы, қалмақ 
тұқымдарын ұсынған респу бли калық 
палата лардың кәсіби малшылары 
арасындағы әсерлі сайыстың шарық-
тау шегі болды.

АҚШ, Ұлыбритания және 
Ресейден келген үш танымал сарап-
шыдан құралған қазылар алқа сына 
басты шешімді қабылдау үшін шама-
мен бір сағат уақыт қажет болды.

Абсолютті чемпионнан кейінгі 
орындар төмендегідей бөлінді:

 1-орын – «Қыран» есімді қазақ тың 
ақбас тұқымды бұқа, Батыс Қазақстан 
облысындағы «Сәбит» шаруа қожалығы;

 2-орын – «Терри» есімді қалмақ 
тұқымды бұқа, Ақмола облысындағы 
«Айдар» шаруа қожалығы;

Дәстүрлі Ұлттық байқау 17-18 шілде 
күндері «JańaDala / GreenDay ‘2025» 
халықаралық мамандандырылған көрме- 
демон страциясы аясында өтті. Байқауға 
Қазақстанның түрлі өңірлері нен 19 
шаруашылықтың 47 бұқасы қатысты.

Көрме мен байқау Астана қаласынан 
20 шақырым қа шық  тық тағы Ақмола 
облы сы, Целиноград ауданы, «Ақ тық» 
Агрофирмасы» АҚ демонстрациялық 
алқаптарында ұйым дастырылды.

Іс-шараны ұйымдастырушы – 
Қазақ стандағы АӨК саласындағы 
жетекші халықаралық көрмелерді 
өткізетін «EXPO TIME» компаниясы.

№1 БұҚА-«Maverick», 
САЛМАҒЫ 970 КЕЛІ

СУ үнЕМДЕУ ТЕхнОЛОГИЯЛАРЫ 
ЕКІ ЕСЕГЕ ұЛҒАйДЫ

Негізі: ҚР Ұлттық экономика министрлігі Табиғи монополияларды реттеу комитетінің Қызылорда 
облысы бойынша департаментінің 18.07.2025 жылғы №43-04-10/462 дәлелді қорытындысы.

                                                                                                                    тенге/кВт*час с НДС
нАИМЕнОВАнИЕ ПОКАЗАТЕЛЕй тарифы

Предельная цена 31,696
Предельная цена для физических лиц
(бытовые потребители, использующих электрическую энергию для 
собственных бытовых нужд, не связанных с производством (продажей) 
товаров, работ и предоставлением услуг)

28,5264

Для физических лиц, не использующих электрические плиты на 1проживающего в 
месяц
до 70 кВт*час 1 уровень 26,7904

от 70 кВт*час до 150 кВТ*час 2 уровень 34,2272

свыше 150 кВт*час 3 уровень 42,784
Для физических лиц, использующих электрические плиты на 1 проживающего в 
месяц
до 90 кВт*час 1 уровень 26,7904
от 90 кВт*час до 170 кВт*час 2 уровень 34,2272
свыше 170 кВт*час 3 уровень 42,784
Для потребителей (физические лица) – одиноко проживающие пенсионеры по 
возрасту, инвалиды, участники Великой Отечественной Войны и приравненные к ним 
лица, не использующие электроплиты, за исключением указанных лиц, имеющих в 
собственности более одного жилого помещения (квартиры) на 1 проживающего в месяц
до 100 кВт*час 1 уровень 26,7904
от 100 кВт*час до 150 кВт*час 2 уровень 34,2272
свыше 150 кВт*час 3 уровень 42,784
Для потребителей (физические лица) – (одиноко проживающие пенсионеры по 
возрасту, инвалиды, участники ВОВ и приравненные к ним лица, использующие 
электроплиты, за исключением указанных лиц, имеющих в собственности более 
одного жилого помещения (квартиры) на 1 проживающего в месяц
до 100 кВт*час 1 уровень 26,7904
от 100 кВт*час до 170 кВт*час 2 уровень 34,2272
свыше 170 кВт*час 3 уровень 42,784
Для бюджетных организаций (юридические лица, финансируемые из 
государственного бюджета)

34,4736

Для прочих потребителей (использующие электрическую энергию не для 
бытовых нужд)

34,4736

Для предприятий СЗПТ (производителей социально значимых 
продовольственных товаров)

31,696

Основание: мотивированное заключение Департамента Комитета по регулированию естественных 
монополий Министерства национальной экономики РК по Кызылординской области №43-04-10/462 от 
18.07.2025 года.

КӨРСЕТКІШТЕРДІҢ АТАУЫ тарифтер
Шекті баға 31,696
Жеке тұлғалар үшін шекті баға (электр энергиясын тауарларды, 
жұмыстарды өндірумен (сатумен) және қызмет көрсетумен байланысты 
емес өз тұрмыстық қажеттіліктері үшін пайдаланатын тұрмыстық 
тұтынушылар)  

28,5264

Электр плиталарын пайдаланбайтын жеке тұлғалар үшін 1 тұрғынға айына
70 кВт*сағ дейін 1 деңгей 26,7904
70 кВт*сағ-тан 150 кВт*сағ дейін 2 деңгей 34,2272
150 кВт*сағ жоғары 3 деңгей 42,784
Электр плиталарын пайдаланатын жеке тұлғалар үшін 1 тұрғынға айына
90 кВт*сағ дейін 1 деңгей 26,7904
90 кВт*сағ-тан 170 кВт*сағ дейін 2 деңгей 34,2272
170 кВт*сағ жоғары 3 деңгей 42,784
Жасы бойынша жалғыз тұратын зейнеткерлер, мүгедектер, ұлы Отан 
Соғысына қатысушылар және оларға теңестірілген, электр плиталарын 
пайдаланбайтын тұлғалар, меншігінде біреуден артық тұрғын үй-жайы 
(пәтері) бар аталған тұлғаларды қоспағанда тұтынушылар үшін (жеке 
тұлғалар) 1 тұрғынға айына
100 кВт*сағ дейін 1 деңгей 26,7904
100 кВт*сағ-тан 150 кВт*сағ дейін 2 деңгей 34,2272
150 кВт*сағ жоғары 3 деңгей 42,784
Жасы бойынша жалғыз тұратын зейнеткерлер, мүгедектер, ұлы Отан 
Соғысына қатысушылары және оларға теңестірілген, электр плиталарын 
пайдаланатын тұлғалар, меншігінде біреуден артық тұрғын үй-жайы 
(пәтері) бар аталған тұлғаларды қоспағанда тұтынушылар үшін (жеке 
тұлғалар)  1 тұрғынға айына
100 кВт*сағ дейін 1 деңгей 26,7904
100 кВт*сағ-тан 170 кВт*сағ дейін 2 деңгей 34,2272
170 кВт*сағ жоғары 3 деңгей 42,784
Бюджеттік үйымдар үшін (мемлекеттік бюджеттен қаржыландырылатын 
заңды тұлғалар)

34,4736

Өзге тұтынушылар үшін (электр энергиясын тұрмыстық қажеттіліктер 
үшін пайдаланбайтын)

34,4736

ӘМБАТТ кәсіпорындар үшін (әлеуметтік маңызы бар азық-түлік тауарларын 
өндірушілер)

31,696

ҚұРМЕТТІ ТұТЫнУШЫЛАР!
«ҚЫЗЫЛОРДА ЭЛЕКТР ТАРАТУ ТОРАПТАРЫ КОМПАнИЯСЫ» АҚ                                                 

2025 ЖЫЛҒЫ 23 ШІЛДЕДЕн БАСТАП ҚОЛДАнЫСҚА ЕнГІЗІЛУМЕн 
ТұТЫнУ КӨЛЕМІ БОйЫнША ЖӘнЕ ТұТЫнУШЫЛАР ТОПТАРЫ БОй-

ЫнША САРАЛАнҒАн ЭЛЕКТР ЭнЕРГИЯСЫн БӨЛШЕК САУДАДА 
ӨТКІЗУ (ЭЛЕКТРМЕн ЖАБДЫҚТАУ) БАҒАСЫ ТУРАЛЫ АҚПАРАТТЫ 

нАЗАРЫҢЫЗҒА ЖЕТКІЗЕДІ
                                                                                                                         теңге/кВт*сағ ҚҚС-мен

УВАЖАЕМЫЕ ПОТРЕБИТЕЛИ!
АО «КЫЗЫЛОРДИнСКАЯ РАСПРЕДЕЛИТЕЛьнАЯ ЭЛЕКТРОСЕТЕВАЯ 

КОМПАнИЯ» ДОВОДИТ ДО ВАШЕГО СВЕДЕнИЯ ИнфОРМАцИю 
О цЕнАх нА РОЗнИчнУю РЕАЛИЗАцИю ЭЛЕКТРИчЕСКОй 

ЭнЕРГИИ (ЭЛЕКТРОСнАБЖЕнИЕ), С ДИффЕРЕнцИАцИЕй  ПО 
ОБъЕМАМ ПОТРЕБЛЕнИЯ И ПО ГРУППАМ ПОТРЕБИТЕЛЕй                                                                                     

С ВВОДОМ В ДЕйСТВИЕ С 23 ИюЛЯ 2025 ГОДА

Аумақтан тыс соттылық турасында 
Қазақстан Республикасының Азаматтық 
процестік Кодексіне (әрі қарай – Кодекс) 2021 
жылдың 20 желтоқсанында 32-бапта (Шарттық 
соттылық) өзгеріс енгізілген болатын, аталған 
баптың күші 2022 жылдың 1 тамызынан бастап 
күшіне енгізілді.

Кодекстің 32-бабы келесідей редакцияда 
берілген: «тараптар өзара келісім бойынша 
істі сот талқылауына дайындау сатысында осы 
іс үшін, оның ішінде соттың іс жүргізуінде 
жатқан істер бойынша аумақтық соттылықты 
өзгерте алады, эксаумақтық соттылықты таңдай 
алады. Осы Кодекстің 31-бабында белгіленген 
соттылықты тараптардың келі сімімен өзгертуге 
болмайды».

Мақаланы оқи отырып, эксаумақтық 
соттылық дегеніміз не деген сұрақ туын дай-
тыны анық. Қазіргі таңда сотқа келіп түскен істі 
IT-жүйе автоматты түрде сол соттың нақты бір 
судьясына бөледі. Енді сот талқылауына дайындау 
барысында тарап  тар аумақтан тыс соттылықты 
қолдану туралы жазбаша арызбен жүгінген 
жағдайда істерді республикадағы барлық соттар 
ара сында бөлуге мүмкіндік бар. Істерді бөлу 
барысында автоматтандырылған жүйе жүктемесі 
неғұр лым аз соттардың бірін таң дайды.

Мысалы, талап қоюшы мен жауапкер 
Алматы қаласында, ал талап арыз Атырау 
немесе Қызылорда да  қаралуы мүмкін. Бұл жоба 
сыбайлас жемқорлықтың алдын алу дағы сот 
жүйесінің тиімді құралына айналмақ.

Істі қарайтын судья тараптарға аумақтан тыс 
соттылық қолдану мүмкіндігін түсіндіреді. Тиісті 
өтініш келіп түскеннен кейін, ол қаралғанға 
дейін іс ақпараттық жүйені авто матты түрде 
қайта бөлуге беріледі және дереу қайта бөлінеді.

Өтінішхатты қарау қорытындысы бойынша 
судья дереу істі аумақтан тыс соттылығы 
бойынша беру туралы ұйғарым шығарады. 
Осыдан кейін электрондық тізімдемесі бар 
осы электрондық іс сол күні ақпараттық жүйе 
таңдаған басқа сотқа жіберіледі.

Енді тараптар өзара келісім бойынша талап 
қою кезінде, сондай-ақ соттың іс жүргізуіндегі 
істер бойынша да сот талқылауына дайындық 
сатысында аумақтық соттылықты өзгерте алады. 
Экстер риториялық соттылық институтының оң 
перспективалары бар, оның ішінде қоғамның 
сотқа деген сенімін арттыруға байланысты, 
өйткені оны қолдану туралы бастама іс бойынша 
тараптардан келеді.

ЭЛЬДАР РЫСКУЛОВ
Жаңақорған аудандық сотының судьясы

 Астана маңында өткен Қазақстандық Дала күні 
– «Jańa Dala / Green Day ‘2025» мамандандырылған 
көрме-демонстрациясы бірнеше рекордтармен есте 
қалды.

Агробизнес пен технологиялар саласындағы 
дәстүрлі көрме алғаш рет өз алаңында 10 мыңнан 
астам келушіні – фермерлерді, агроқұрылымдар 
мен кәсіпорындардың басшылары мен мамандарын, 
ауыл шаруашылығы өнімдерін өндірушілер мен 
жеткізушілерді, аграрлық ғылым мен білім сала-
сының өкілдерін, мемлекеттік органдар мен даму 
институттарын, қоғамдық ұйымдар мен салалық 
кәсіби бірлестіктерді жинады.

Шара аясында 500-ден астам ауыл шаруашылығы 
техникасы мен жабдықтары көрсетілді. Арнайы 
бөлінген алқаптарда олардың нақты жұмыс істеу 
мүмкіндіктері мен техникалық сипаттамалары іс 
жүзінде таныстырылды.

«Мал шаруашылығы» блогындағы асыл тұқымды 
ІҚМ аукционында көрме тарихында алғаш рет 6 
миллион теңгеге бұқа сатылды. Бұл рекордты 
Qazaq Aqbas тұқымының 17 айлық «Жойқын» есімді 
бұқасы орнатты. Ал «Jańa Dala / Green Day ‘2025» 
көрмесінің «Үздік бұқа» номинациясының абсолютті 
чемпионы – Maverick есімді ангус тұқымды 
бұқа атанды. Оның иелері байқау демеушісі – 
«АГРОТЕХМЕНЕДЖМЕНТ» компаниясынан жаңа 
дөңгелекті тракторына ие болды.

«Jańa Dala / Green Day ‘2025» аясында Қазақстанда 
алғаш рет ветеринарлық мамандардың Құрылтайы 
(съезі) өтті. Бұл жиынға ауыл шаруашылығы жануар-
ларының ауруларын емдеу, алдын алу және 
бақылау, фермерлік шаруашылықтарда санитарлық-
ветеринарлық жағдайды қамтамасыз ету бойынша 
150-ден астам маман қатысты. Құрылтайды  
Ветеринария палатасы, Қазақстан құс өсірушілер 
одағы және барлық республикалық ІҚМ тұқымдық 
палаталары ұйымдастырды.

Алғаш рет мұндай шараға ұйымдастырушылардың 
шақыруымен Астана мен Ақмола облысының мек-
теп тері мен үйірмелерінен 500-ден астам оқушы 
қатысты. Оларға экскурсоводтар мен педагогтармен 
бірге арнайы бағдарлама ұйымдастырылып, естелік 
сыйлықтар табысталды.

Жалпы алғанда, Қазақстанның Дала күні – «Jańa 
Dala / Green Day ‘2025» іс-шаралары шамамен 383 
гектар аумақта өтті. Бұл аумаққа техника жұмысының 
демонстрациясы үшін алаңдар, жол талғамайтын 
көліктерге арналған тест-драйв полигондары, «Тиімді 
гектар» тыңайтқыш байқауының тәжірибелік егістіктері 
және басқа да алаңдар кірді.

«Jańa Dala / Green Day» мамандандырылған 
көрме-демонстрациясы Дала күні форматында 
2013 жылдан бері өткізіліп келеді. Бұл шара – 
заманауи ауыл шаруашылығы технологиялары 
мен жоғары өнімді техника, сондай-ақ аграрлық 
өндіріс саласындағы инновациялық шешімдер 
таныстырылатын елдегі ең ірі демонстрациялық 
алаң. 2025 жылы бұл көрме 17-18 шілде аралығында 
Ақмола облысы, Целиноград ауданы, Талапкер 
ауылынан 20 км қашықтықта орналасқан Нұресиль 
ауылындағы «Ақтық» АҚ демонстрациялық 
алқаптарында өтті.

Қазақстан мен әлем ауыл шаруашылығының өзекті 
және келешегі зор бағыттары «Ауыл шаруашылығы 
техникасы мен жабдықтары», «Өсімдік шаруашылығы», 

«Мал шаруашылығы», «Тиімді гектар» атты блоктарда 
ұсынылды. Көрме барысында мал шаруашылығы, 
генетика мен селекция салаларындағы жетістіктер, 
ветеринария, агрономия, агрохимия және органикалық 
егіншілік салаларындағы инновациялық әзірлемелер 
көрсетілді.

Дала күніне Ақмола облысының әкімі Марат 
Ахметжанов,  Ауыл шаруашылығы министрі Айдарбек 
Сапаров, Франция, Беларусь Республикасы, 
Ұлыбритания, Германия, Нидерланд Корольдігі 
елдерінің елшілері, Ресей Федерациясының кең 
делегациясы және облыстар мен аудандар әкім-
діктерінің өкілдері қатысты.

Көрмеге қатысушылардың айтуынша маз-
мұнды іскерлік бағдарламадан бөлек, техника 
мен технологиялар көрмесі «Jańa Dala / Green 
Day ‘2025» қонақтарын ғылыми-практикалық 
мазмұнымен, сондай-ақ көрермендерге арналған 
танымдық әрі әсерлі шоу-бағдарламасымен де 
тәнті етті.

Көрменің ашылуында Ауыл шаруашылығы 
министрі Айдарбек Сапаров:

 - «Республикадағы ауыл шаруашылығы сала-
сында үлкен жұмыс атқарылды, бірақ алда бұдан 
да ауқымды міндеттер тұр. Министрлік агробизнес, 
Парламент және сарапшылар қауымдастығымен 
тұрақты диалог жүргізіп келеді. “Jańa Dala / Green 
Day” сияқты алаңдар бізге бір-бірімізді естуге, қолдау 
шараларын жетілдіруге, шешім қабыл дау үдерісін 
жеделдетуге мүмкіндік береді», – деді.

Ақмола облысының әкімі Марат Ахметжанов:
- «Мұндай ауқымды шараның өткізілуі өңіріміздің 

ауыл шаруашылығы әлеуетінің жоғары екенін 
көрсетеді. Ақмола облысы елдегі жетекші аграрлық 
өңір мәртебесін сенімді түрде сақтап келеді: 2024 
жылы біз 6,5 миллион тонна көлемінде рекордтық 
астық жинадық. Ауыл шаруашылығы өнімдерінің 
жал пы көлемі 1 триллион теңгеге жетті. Біз тек 
технологияны көрсетіп қоймай, саланың тұрақты 
әрі бәсекеге қабілетті дамуына нақты жағдай жасап 
отырмыз», – деп атап өтті.

«EXPO TIME» ЖШС-нің директоры, көрменің 
ұйымдастырушысы Адилхан Сагимбаев:

- «“Jańa Dala / Green Day ‘2025” – аграрлық саладағы 
ең ірі оқиғалардың бірі. Біз қазірдің өзінде өңірлік 
деңгейден шығып, халықаралық алаңға айналдық. 
Ауыл шаруашылығы министрлігі аграршыларды 
қолдау, асыл тұқымды мал шаруашылығын дамыту, 
инновациялар енгізу және экспорттық әлеуетті 
кеңейту бойынша жүйелі шараларды табанды түрде 
іске асырып келеді. Ақмола облысы әкімдігінің 
қолдауы да зор. Осы жүйелі жұмыстың арқасында 
дүниежүзінің аграрийлерін біріктіретін мұндай 
ауқымды іс-шараларды өткізу мүмкін болып отыр. 
Көрме аясында маңызды келісімдер жасалды, 
отандық өндірушілер шетелдік әріптестерімен 
тәжірибе алмасып, жаңа серіктестер тапты. 
Көрменің басты мақсаты орындалды», – деді.

2025 жылғы 31 шілде мен 1 тамыз күндері 
Қостанай облысында «Jańa Dala / Qarqyn ‘2025» 
халықаралық ауыл шаруашылығы көрме-демонстр 
ациясы өтеді. Шара «Восток-1» ЖШС және 
«Агрофирма Қарқын» ЖШС демонстрациялық 
алқаптарында (Қостанай қала сынан 65 км 
жерде, Мендіқара ауданы, Степановка ауылы) 
ұйымдастырылады.

Дала өртi — бұл дүлей, бағынбайтын от-
тың өсiмдiктер жамылғысы арқылы таралуы. 
Механизм бойынша оттың таралуы төменгi 
дала өртiмен ұқсас, бiрақ дала өртi нiң 
таралу жылдамдығы жоғары, бұған бiр-
қатар факторлар, атап айтқанда құрғақ дала 
шөптерiнiң жануы және даладағы желдiң 
қатты жылдамдықпен соғуы әсер етуі мүмкін. 
Табиғи ортаға шығын келтiруi (өсiмдiктер 
жамыл ғысына және жануарлар әлемiне) 
адам дарға және экономика обьектiлерiне, 
бiрақ орман өртiне қарағанда аз дәрежеде 
қауiп төндiруi мүмкiн.

Дала  өрттерiнiң  алдын  алу   
шараларының ең тиiмдiлерiнiң бiрi — 
минералды жолақтар жасау болып 
табылады. Ол үшін Сырдария орман және 
жануарлар дүниесін қорғау жөніндегі 
мемлекеттік мекемесінің қызметкерлері 
биылғы жылы жаңадан 40 шақырым 
жерге минералды жолақтарды жырту 
жұмыстарын жүргізді. Сондай-ақ 240 
шақырым жердегі жыртылған ескі жол-
ақтарды жаңарту жұмыстарын кезең 
кезеңімен жалғастыруда. 

Дала өрттерi дала топырағының жел 
эрозиясына, сондай-ақ шөп жамылғысының 
тозуына ықпалын тигiзедi. Дала өрттерiнiң 
негiзгi себептерi: антропогендiк факторлар 
және оның iшiнде шөптiң жануы болып 
табылады. Найзағайлар және басқа да 
табиғи факторлар салыстырмалы түрде 
дала өрттерiнiң себебi болып, сирек 
табылады.

Дала өрттерi көктем мезгiлiне тән, 
себебi, қар ерiгеннен кейiн өткен жылғы шөп 

кебедi, сондай-ақ жаздың және күздiң аяғы 
және өрт қауiптi кезең болып есептеледi.

Дала өрттерiн орман өрттерiн сөндiру 
тәсiлдерiмен сөндiредi.

Өртпен күресудiң негiзгi тәсiлдерi: 
оттың жиегiн сөндiру, оған топырақ себу, су 
құю (химикаттар), бөгеттер және минирал-
данған белдеулер жасау, қарама-қарсы от 
жiберу (күйдiру).

Өрт адамның күнделiктi өмiрiне және 
денсаулығына терiс әсер етедi, флора 
мен фаунаны жойғаннан материалдық 
шығындар болады және қоғам мен мемле-
кеттiң мүддесiне зиян келтiредi.

Қазiргi уақытта аудандық ТЖ бөлiмiнiң 
және Сырдария аудандық орман және 
жануарлар дүниесін қорғау жөніндегі 
мемлекеттік мекемесінің қызметкерлерi 
дала өрттерiнің алдын алу бойынша үгiт-
насихат жұмыстарын жүргiзуде және 
халықты өрт қауiпсiздiгi шараларына 
үйретуде. Осы жұмыстар — жадынамалар 
тарату, бейнероликтер көрсету және 
мерзiмдi баспасөз басылымдарында мате-
риал дарды жариялау арқылы жүргiзiлуде.

Өрттiң шығуына себеп болатын ең 
жиi кездесетiн себеп - отты абайсыз 
қолдану. Сондықтан барлық табиғат 
пайдаланушыларды отты пайдаланған 
кезде қарапайым ережелерді қатаң 
сақтауға шақырамыз.

Т.АнДАБАЕВ 
Сырдария орман және жануарлар 

дүниесін қорғау жөніндегі мемлекеттік 
мекемесінің  орман күзету және қорғау 

жөніндегі бас инженері                   

— Қонатын жай іздеп жүрген 
диуанамын.

— Басқа жер құрып қалды ма?
— Обай-ау, жөн сұрасып тұрар заман 

қайда, ұста тез! — деген екінші біреудің 
қарлыққан үні тағы жетті. Тұңғыштың 
жүрегі су етіп, денесі мұздап кетті. 
«Қандай пәлеге тап боп ем тағы. «Ұста!» 
дегені несі, менің немді алмақ?» Көзді 
ашып-жұмғанша болған жоқ, еңгезердей 
екеу жетіп келіп қауқарсыз бей шараны 
ұмар-жұмар жерге алып ұрды. Тілге келіп, 
жөн айтуға да мұрша бермеді.

— Диуанамын деуін қара, аңду шысың 
ғой. Қазір сазайыңды тартасың ендеше! 
Әй, Текебай, жина еттерді тез, мынаның 
артында кісісі болуы мүмкін. Жылдам 
атқа өңгеріңдер. Оған шейін біз бұны…

Жанталасқан екі ұрыға Тұңғыш ешкі 
жыққан құрлы болған жоқ, қол-аяғы, 
аузы-басы байланып отын бұтайтын 
дөңкедей әп-сәтте домаланып жатты. 
Келесі бір сәтте атқа өңгеріліп, ішек-
қарны солқылдап, белгісіз жаққа үш 
ұры мен кете барды. Ішқұса боп, қан 
жылап барады. «Тым болмаса бір ауыз 
жөн тыңдаса қайтті, шіркіндер! Енді не 
істе мек, қайда апарады, диуана екенімді 
қоржынымнан-ақ білмей ме? Қораға 
айда ған қай құдай, ұрлықтарының 
үстінен түсерімді білсем безіп кетпейтін 
бе ем жапан далаға. Бір ауыз… бір ауыз 
сөзімді тыңдамады-ау». Ел ас-су ішіп 
болғанда жолға шыққан үшеу түн ортасы 
ауғанда ат тізгінін тежеп, күбір-күбір 
ұзақ сөйлесті.

— Атқа жүк қылмай лақтырып кетейік 
те мына сұмырайды.

— Тірі қалдырсақ кейін бәле боп 
жүрмей ме?

— Атасының басы! Біздің кім 
екенімізді қайдан біледі. Осы жерден 
құс боп ұшып барып қуғыншы әкелемін 
деген ше біздің де, төрт аттың да 
құрығын ұстай алмас. Тәшкеннің жыныш 
базарының қай бұрышынан табады. Бір 
жылқының еті екеуіңе ауыр боп келе 
жатқан шығар, үшеуміз бөліп артайық. 
Ат артына көлденең тастаған Тұңғышты 
қыса тартқан қыл арқан кенет кілт босап, 
мұрнының ұшына тірелген жаны жай 
тауып қалғандай болды. Бір ұшы аяқтан, 
бір ұшы мойыннан салынып, ат бауырына 
үңілте таңылған байғұстың енді біраз 
жүрсе өті аузына құйылып, мойын 
омыртқасы үзілердей еді. Аузынан қара 
су ақтарылып өлімші халге жете бергенде 
Алланың рақымы түсіп, «өтірік пе, шын 
ба?» деп ойланып үлгірмей, бір қарулы 
қол аттан аударып тастады. Аяқ-қолы 
шешілмеген диуана кескен дөңбектей 
жерге гүрс етіп домалап түсіп, жапан 
далада есінен танып, жалғыздан-жалғыз 
қала берді… Жуан жіңішкерсе, жіңішке 
үзіледі. Талай жуан жіңішкерді, талай 
жіңішке үзілді. Ілі ніп-салынып Тұңғыш 
әлі келе жатыр. Қанша жаным сірі болса да 
осы жолы біткен шығармын, тым болмаса 
қара жерден көр тышқанның ініндей бір 
қуыс бұйырмады-ау деп үмітсіз халде 
жатқанында бір өлтіріп, бір тірілтіп 
тәлкекке салған тағдыр «өлім оңай, ғұмыр 
азап, көресіңнің көбі әлі алда» деген дей, 
тағы бір құтқарушысын сап еткізді.

Ертесіне сәскеде мола қазып жүрген 
бір ноғай сүйекші, оны мазар шетінен 
тауып алды. Сүйекшінің үйі шаһардың ең 
бергі шетінде екен. Үй деген аты болмаса 
бұғат-бұғаты аңғал-санғал, есік-терезесі 
жоқ, бұрыш-бұрышты өрмек шілер 
қаптаған, әйтеуір, іші қуыс баспана. Есік 
жанындағы мор ошақтың былтырғы күлі 
әлі шығарылмапты. Үйдегі бар дүние — 
бір киіз, бір алаша, бір көрпе, бір жастық. 
Жер ошақтағы қазан қақпағының үстінде 

жұмыртқаның уызымен жамалған сынық 
кесе, кәрі құман, ағаш қасық, ағаш табақ 
тұр. Тұңғыш бұған да шүкірлік етті, 
өлмей тірі қалу былай тұрсын, ол алғаш 
рет өз еркінше жатып-тұратын тұрақты 
лыпаға бас сұқты ғой. Сүйекші ендігі 
жылы табысы мол, басқа жерге кетеді, 
сонан соң бұл там Тұңғыштың өз үйі, 
өз өтені болады, өз өтені! Марқұм әке-
шешесі мұның өз бетінше түтін түтетіп, 
аман-есен жер басып жүргенін білсе 
көрінде бір-бір аунайтын шығар. Жылда 
құрбан айт сайын бір мал сойып, құран 
оқытып тұрса әруақтары риза болар еді-
ау! Сүйекшілікті де ол тез үйреніп кетті. 
Қашан мола қазып көрді дейсің, мұның 
да түрі мен сыры көп болады екен. Ноғай 
сүйекші бас-аяғы бір жарым айдың 
ішінде оны өзі секілді шебер молашы етіп 
шығарды.

— Бұл жерге келгенге дейін орыс-
тардың көрін қазғам, — деді ол екеуі 
кіндікке дейін қазылған шұңқырдың 
ішінде түскі тамақ жеп отырып. — 
Олардікі оп-оңай. Кісі бойы тереңдетесің 
де көме бересің. Олар ақшасын да қолма-
қол береді. Ақша қолға нақтылы тиіп 
отырды бар ғой, түнделетіп те қаза бергің 
келеді. Ал, қазақтар… түу, ақша беру 
былай тұрсын ақыңды жейді. «Әруақты 
саудаға салу күпірлік» дейді. Кейбір 
құдайға қарағандары ғана қолыңа не ақша, 
не шапан ұстатады. Ал орыстар… несін 
айтасың, олардың жөні бөлек қой. Қазақтар 
секілді мола таңдап та жатпайды, қазған 
молаңды ала береді. Әттең, бір араны 
ашылған неменің кесірі тимегенде… 
Екеуміз бірдей істейміз, бірдей отырамыз, 
сүйтіп жүріп ақша бөлуге келгенде 
бәрін қымқырып қалады, ұрлығын біліп 
қойсаң беті бүлк етпей «көбісін қазған 
мен болатынмын» дейді. Тіпті, табыт 
байлаған су жаңа матаға дейін өзі алады. 
Бір күні шыдамадым, екеуміз төбелестік 
те қалдық. Бір-бірімізді сылқылдатып 
соғып жатырмыз, соғып жатармыз. «Иттің 
баласы, еліңде кісі өлмейтіндей-ақ мұнда 
қаңғып неге келдің. Осы көрге қазір тірі 
көмсем сені ешкім жоқтамайды» деп мені 
шұқырға итереді. Өзі тарамыс бәле екен, 
көзі шүңірейіп ештеңеден тайынатын түрі 
жоқ, тықсырып келеді. Бір кезде қолынан 
лып беріп шықтым да, сүймен темірге 
жармастым. «Қазір мен сені…» Сөзімді 
айтып үлгертпей әлдекім қарымнан шап 
ете түсті. Қойшы, көп айтып не керек, 
мола басында ақшаға таласқанымызды 
сезіп, екеумізді екі жаққа қуып жіберді.

— Мола қазғаныңа көп болды ма?
— Он бір, он екі жыл. Жұмыстың 

ең тынышы осы. Ешкімнен зеку, ұрыс 
естімейсің. Көріңді қаз да тыныш жат. Ел 
әйтеуір сені аштан өлтірмейді. Көрінгенге 
көзтүрткі боп диуанашылық қылғанша 
баяғыдан мола қазсаң ғой, осы уаққа дейін 
киіміңді бүтіндеп, там салып алар ең. Көр 
қазуға жап-жақсы икемің бар екен, диуана 
боп не табам деп жүрсің? Өзіңнің жасың 
нешеде қазір?

— Білмеймін.
— Білмеймінің қалай?
— Жас санап жүрген кім бар?
— Әке-шешеңнен айырылғанда не ше-

де едің?
— Білмеймін. Сегіз-тоғызда шығар мын.
— Сегіз-тоғызда… ім… Анда жігіт 

болғанша, диуана боп біраз жыл. Қырық 
бес, елулердің арасындасың ғой. Ештеңе 
етпейді, енді теңеліп кетесің. Сүйекші 
аштан өлмейді. Бірақ, қазақтар біреуге 
мола қаздыруды ерсі санап, көпшілігін 
өздері қазады. Енді-енді ғана үйреніп 
келе жатыр. Әттең, бәрі бірдей қаздырып, 
бәрі бірдей нақты ақы төлейтін болса ғой 
шіркін! Онда баяғы жерге кетемін деп нем 

бар. Ендігі жылы тәуекел деп сонда тартам. 
Қаланың тұрғындары да көбейіп қалған 
шығар… Тұңғыш кіші-гірім шаһарға 
осылай келді. Оның диуанашылық кәсібі 
сүйекшілікпен осылай алмасты.

* * *
— О, жаратқан ием, содан бері қанша 

заман! — деді Тұңғыш ауыр күрсініп. 
— Қанша заман!.. Не рәт көрдім сенен, 
жарық дүние? Жылап туылып, қорлықпен 
ғұмыр кешіп, жұмсақ төсекке жамбасым 
бір тимей өтіп барамын. Кетпен көтеруге 
қайратым жетпеген күні үмітім де сөнеді 

екен дә. Біреу аш, біреу жалаңаш, біреу тоқ, 
біреуде жоқ. О, құдіреті күшті құдайым-
ай десеңші!.. Бүгін міне, бір құлаш та жер 
қаза алмадым… Таң да атайын деген-ау. 
Біреу дүрсілдей ме? Тағы кім опат болды 
екен? Сырттан «дыр-рр» деген дауыс, ат 
тұяғының үйге тақалып кеп тоқтағаны, 
белгісіз біреудің ерден дүрс етіп түсіп, 
терезеге тақалғаны естілді: «Кім бар-
оу?» Тұңғыш үн қатпады. Беймезгіл 
кезде мазасын алғанына қынжылып, 
киізді ашуға ерініп жатыр. — Кім бар-оу 
деймін! Тіл қатсаңшы! Тұңғыш бүркеулі 
киізді жайлап ашып, терезе жаққа қарады. 
Астапыралла, әлі түн деп жатса ай-жай 
боп таң атып қапты ғой! Күн шығып 
кетпегеніне шүкір. Терезенің жастығы 
түскені анық екен. Суық жел азынап соғып 
тұр. Бір қолымен атының шылбырын 
ұстаған ұзын бойлы, қаба сақал, шүңірек 
көз бір шал ішке үңіліп қапты. Жылы 
төсектен ажырағысы келмей-ақ жатса 
да Тұңғыш орнынан амалсыз көтеріліп, 
үстіне шекпенін кие бастады. «Аллаға 
шүкір, шаншуым қайтқан ғой деймін. Үйге 
кірмей нағып тұр? Маған сонша тесіліп 
қалғаны несі?» Бейтаныс шылбырын 
бұғат ағашқа байлап, есікке қарай жүрді. 
Тұңғыш етігін киіп, бұрышта тұрған егеу 
мен кетпенін ала бергенде, киіз есікті желп 
еткізіп шал да кіріп келіп, оның қарсы 
алдына тұра қалды. Көзін Тұңғыштан бір 
сәт алар емес.

— Қомшаның Тұңғышы сіз боласыз ба?
— Кіміңіз опат болып еді?
— Сен мені танымадың ба шынымен? 

Тұңғыш сонда ғана басын көтеріп, 
шүңірейген көздерін алдында тұрған 
шалға ұзақ қадап тұрды да, үнсіз басын 
шайқады.

— О, қу тағдыр! — деді шал күрсініп. 
— Ерте қартайып, ерте мүжіліп кеткенің 
бе, байғұс. Мен Өмекеймін ғой.

— Өмекей дейсіз бе?
— Иә-иә, Өмекей.
— Өмеке-ей… Естуім бар сияқты. 

Кіміңіз қайтыс болып еді?
— Болыс-екем хал үстінде… Мені 

саған со кісінің өзі жіберді. Алып келмей 
оралма деді. Есімі — Үкітай.

— Үкітай!! 
Тұңғыш жай түскендей селт етіп 

шалға жалт қарады. Еріндері әлдене 
деп күбірлеп, көз көбесіне көлкілдеп 
жас үйіріліп: «Аға-та-ай!» — деп баяғы 
кездегі әдетімен айқайлап жіберіп, 
иығына гүрс құлап түсті де жас балаша 
солқылдап жылады. Өмекей тәлтіректеп 
барып әзер құламай қалды. Азынаған 
ақыреттей суық үйде екеуі ұзақ отырып 
өткен өмірлерін әңгіме етті. Көп сөйлеген 
Өмекей, көп тыңдаған — сүйекші. Ол 
аманат тұсауын сыпырып, қараңғы 
түнде бет алды құла дүз қашып шыққан 
сонау кезден күні бүгінге дейінгі 
аралықты «диуана болдым, ендігі кәсібім 
сүйекшілік» деп бір-екі ауыз сөзбен 
айтып тындырды да, тіктеп қарасаң 
кісі сескенердей сұп-суық, өлі жанарын 
Өмекейден айырмай мелшиіп отыра берді. 
Өмекей сөйлеп отыр, сөйлеп отырып 
бір кездегі өзі аңдамай айтқан жалғыз 
ауыз сөздің бір бейбақты қандай күйге 
түсіргенін, енді ол күнәсін бұ жалғанда 
да, о жалғанда да өтей алмайтынын, 
тіпті сол күнәсін өтемек боп қолынан 
келер бар жақсылығын оның отбасына 
қанша үйіп-төккенімен мына дүниенің 
қызығы дегенге қарсы алдында отырған 
адамның селт етпейтінін, ендігі қалған 
өмірінде оған екі дүниең бір-ақ қадам 
екенін ұғынып, бойын сұп-суық, үмітсіз, 
үрейлі сезім аралап өте берді. Үкітайдың 
Шерәліні ақыры жеңіп тынып, оны бүкіл 
мал-жанымен өз қоластына қаратып 
алғанын айтқанда да, енді мақсатыма 
жеттім бе деп көңілді бір демдегенде, 
екі-үш жылдың ішінде төрт баласы 
түгел шешектен дүние салып, қайғыдан 
күңіреніп отырғанын есіттіргенде де, 
енді ғұмырының базары өтіп, мазары 
төнген шағында сонау кездегі бір жарлы 
шаңыраққа жасаған обалын еске алып, 
«егер сол бейшара тірі болса тауып кел, 
жақсылығымды аямайын, дүние деген 
жалған екен, кешірім сұрайын» дегенін 
жеткізгенде де ол елең етпеді, мұның 
бәріне күректің сабы сынған құрлы 
көңіл бөлген жоқ. Ақ киім жапсаң әруақ 
боп шыға келетін осы бір қаншырдай 
қатқан жанның ішкі сарайында тап қазір 
не жатыр: біреуге деген ыза ма, кек пе, 
өшпенділік пе — Өмекейге ол жағы да 
жұмбақ боп қала берді. Озбыр болсаң 
бір кезде біреуге жасаған озбыр лығыңды 

өмір бақи еске алмай-ақ ғұмырыңа өзіңше 
көңілің толып тып-тыныш о дүниеңе 
аттана берсең, «пәленше өйтпеді-
ау» деп былайғы жұрт күңкілдесе де 
көзіне айтпайды, өйткені сен әлдісің, 
әлсіздің күңкілін құлағың естісе де 
көңіліңе құиғың келмейді, өзіңнің 
озбыр болғаныңды олардың күңкілінсіз-
ақ білгенсің, енді өлеріңнің алдында 
тәубеге келген боп мүләйімсімей-
ақ, асқақ басыңды имеген күйі түк 
сезбегендей өтуден басқа амалың да жоқ. 
Бұ жалғанда жапа шеккен шерменде мен 

мүсәпірлер аз ба, олардың қайсыбірін 
ойлайсың, қайсыбіріне жақсылық жасап 
жарылқайсың, олардың бәріне жаның 
ашыса, өзің де шерменденің біреуі боп 
шыға келмейсің бе? Өмекей бұл жайлы 
толғанған, ойлаған сайын шаншудай 
қадалатын сол бір оқиғаны да, өлі-тірісі 
беймәлім аманат баланы да ұмытпақ боп 
талай тырысқан, тіпті, ұмыттым деп өзін-
өзі алдаған да. Бірақ, сол қиянатының 
перезіден кейін жаңғырған қырсық 
жарадай ұмыттым-ау деген шағында 
қайта тіріліп, оның азабы барған сайын 
ұлғайып келе жатқанын сезді. Осының 
бәрін ол өзінен көріп, ырымшылдығым, 
уайьшшылдығым шығар, әсте сырқат 
Үкітай олай-бұлай боп кетсе, ел басқара 
алмаспын деп жүргенінде Үкітай 
аузынан аманат бала жайлы көңіл 
толқытар күтпеген сөз естіп, таңданып 
тұрып қалды. Асарын асап, жасарын 
жасаған болыс сол бір бейбақты санаулы 
демі қалғандықтан еске алды ма, әлде 
төрт ұлының төрт төмпек болғанын зәбір 
көрген мүсәпірлердің көз жасы-ау деп 
ойлады ма, әйтеуір сол бір жетімді өзі 
сияқты оның да ұмытпағанына Өмекей 
жүрегі жарыла қуанып, ат аяғы жетер 
жердің бәріне құлаққағыс қып, іздеу 
салдыртты. Өлдіге санап жүрген аманат 
баланы ақыры тапты, тапқанына қуанып 
өзі құстай ұшып жетіп еді, ол қуанышы 
үндемес сүйекшінің мынадай әуселесін 
көрген соң су сепкендей басылды. Енді 
оған пенде атаулының жақсылығы да, 
рақымы да қажет емес, тіпті, «мені 
қалай таптыңыз? » деп сұраған да жоқ, 
сонан соң Өмекей өз жігіттерінің ойда 
жоқта бір ноғай сүйекшіге кезігіп қап, 
жылы хабардың ұшын естігеннен кейін 
нобайлап осы жерге екі күн жүріп 
жеткенін айтқан да жоқ. Маналы бері 
өзіне сүзіле қарап үнсіз отырған Тұңғыш 
кенет орнынан ұшып тұрып, іргеде 
жатқан ұрының мылтығындай қып-қысқа 
сүймен темірді қолына алды. Сүйекшінің 
бұл қимылынан шошып кеткен Өмекей 
де қоса түрегелді.

— Не болды, байғұс-ау, мұның қалай?
— Кеше уәде беріп ем. Ұмытып барады 

екенмін.
— Ол не уәде?
— Кіндік бойы қазып қойғам. Сәскеге 

дейін бітіруім керек. Бір қой берем деп еді.
— Бір қой емес, қалағаныңды берейін, 

менімен бірге жүр.
— Жоқ. Уәде бергем, әруақ антын 

бұзбаймын.
— Ендеше ертең жүр. Ол «болмайды» 

дегендей басын шайқады.
— Ертең құран оқытуым керек. 

Өмекей үнсіз қалды. Әлден соң барып:
— Онда күте тұрайын. Елге барған 

соң әке-шешеңе ас бергіземін, жүресің бе 
бірге? — деді.

— Ас дейсіз бе?
— Иә.
Тұңғыш не деп жауап берерін білмей 

төмен қарап көп тұрды. Апыр-ау, осы кісі 
неге мұны жақын тартады, екі күншілік 
жерден неге іздеп келеді, неге бар 
жақсылығын аямай тұр? Мұның да баяғы 
диуана кемпір сияқты шын әулие болғаны 
ма? Тұңғыш басын көтеріп, Өмекейге 
қарап тұрды да:

— Мақұл, — деп күбір ете түсті.
— Әп бәрекелді, Алла тілеуіңді берсін!
— «Иманды бол» деңіз. Тұңғыштың 

өз өтенінде әке-шешесіне құран оқытып 
болған соң Өмекей осы ауылдан бір ат 
сатып алып, қатқақпен біраз жол ұтып 
қалайық деп таң қараңғысында екеуі 
жүріп кеткен. Таң атқанша көз ілмей 
шықса да уәде бұзбаймын деп борша-
борша боп терлегенін, жамбасының 
шым-шым етіп қайта біз сұға бастағанын 
да елемей, нәр сызбаған бойы сағырдаң 
жерден ақымды моланы сәскеге дейін 
қазып бітірем деп әбден титықтаған 
Тұңғыштың беті қайтқан сарыбы қайта 
құтырып, түнемеге сандырақтап шықты. 
Бұдан әрі кешіге беруге ауылдан жаны 
тынбаған Өмекей сүйекшіні шидем 
шекпенмен қалың киіндіріп, атқа 
көтеріп мінгізгендей зорға отырғызып, 
әупіріммен әрең аттанған-ды.

Олар шығысқа қарай созылған қара 
жолмен қырқа басындағы қорым жанына 
жеткенде сүйекші атын тежеді. Зират 
жанынан өткендегі әдетімен Өмекей де 
тоқтап, дұға қылғандай күбір етіп, бетін 
сипап қойды. Бұл жерге Тұңғыш талай 
келген, талай түнеген де. Алғаш қолына 
күрек алып қабір қазғанда бойын сұмдық 
үрей билеп, бір-екі ай бойы түсінен шошып 

оянып жүрген. Енді бәріне үйреніпті, 
тіпті, қайтып оралар-оралмасы белгісіз 
жолға кетіп бара жатқанда осы зираттар 
көзіне оттай басылып, көңіліне аянышты 
бір қимас сезім ұялатқандай. «Адам 
тозаққа да үйренеді» деген рас екен-ау, 
әйтпесе, қорымды қимау, қорымға бауыр 
басып, оның сұп-суық сұсты бейнесі көзге 
ыстық көрінуі деген ойға оғаш, құлаққа 
жат нәрсе ғой. Бұл қабірлердің көбісін 
осы қазған, оған бәрі таныс. Кім ақымда, 
кім лақытта жатыр, — өзгені ұмытса 
да, бұл есінде, тіпті, қай молада жатқан 

марқұмның артында қалған жанашыры 
берем деген уәдесін жұтып, ақырет 
парызын аттап кетті — ол да жадында.

— Жүрелік, кідіріп қалдық қой, — деді 
Өмекей ақырын ғана.

— Сол жаққа сүйегімді сүйретіп 
қайтемін.

— Тек, пәтшағар! Жол үстінде олай 
деме. Жүр тез! 

Сүйекші тізгінді босатып, болар-
болмас тебінгенде Өмекейдің мініскер 
аты ілгері қозғала берді. Артта мұнартып 
кішкентай қала жатыр. Тұңғыш алғаш 
келгенде келдің екен-ау деп селт етпеген 
қала, енді кеттің екен-ау деп елең еткен 
жоқ, белгісіз жақтан белгісіз боп келіп 
еді, белгісіз боп кетіп барады. Бұл жоқ 
болса да таңның атысы, күннің батысы 
бір тынбайтын күйбең тіршілік тоқтап 
қалмайды, олар мұнсыз да туып, мұнсыз 
да өмір сүріп, мұнсыз да дүние сала 
береді. Екі жолаушы екі күншілік жолды 
үш күн жүріп, түс ауа бергенде ойпаңда 
жатқан ауыл қарасын көрді. Кеше түскен 
қырбық қар ой-қырдың бәрін біркелкі ақ 
шаршыға орапты. Әрбір үйдің төбесінен 
шыққан түтін тымық ауада оқтаудай 
тіп-тік көтеріліп, құс ұшар биіктікке 
жеткен соң тай қазандағы суға тамған 
бір тамшы қандай бірте-бірте сұйылып, 
әлдеқайда ғайып боп жатыр. Туған 
жер!.. Құл болсаң да, тұл болсаң да кір 
жуып, кіндік кескен топырақ! Екі атты 
жолдың төбеден төмен құлар шетіне кеп 
тоқтады.

— Ано-оу қарауытқан тауды көрдің 
бе? Сол — Қабантау. Есіңде шығар, 
баяғыда ауа көшіп барып едік қой. Онда 
сенің анаң мен інің жатыр. Үйге жетіп, бел 
шешкен соң сонда барып құран оқимыз. 
Ал мына біз отырған ауыл –қай ауыл, 
танисың ба? Тұңғыш жауап қатпады. — 
Байғұс-ау, шынымен танымай тұрмысың? 
Бұл өзің өскен жер ғой, Шерәлінің ауылы. 
Қазір олар Қабантауға көшкен. Таныдың 
ба енді? Неге үндемейсің, айтсаңшы. 
Өмекей сүйекшіге қарағанда оның көзінен 
парлап тұрған жасты көрді…

— Қой, жылама. Қайғыны да, қуанышты 
да жыламай көтеру керек. Міне, өз туған 
жеріңе келдің. Баяғыда бір білместік өтсе 
өткен шығар, басы жұмыр пенде емес пе 
бәрі де. Мені саған Үкітайдың өзі жіберіп 
отыр, енді бәрін ұмыт. Құдай қаласа өз 
алдыңа түтін түтетіп, өтен боласың. Әйел 
әпереміз. Бала сүйесің. Сонан соң шеккен 
азап, көрген қорлық естен шығып, ел 
қатарына қосыласың да кетесің. Әйел 
алғың келе ме өзіңнің? Ей, жылай бермей 
айтсаңшы, тілің байланып қалғаннан сау 
ма? Өмекей оны сергітпек боп иығынан 
түртіп қалғанда Тұңғыш аттан гүрс етіп 
құлап түсті.

— Өй… өй, саған не болған? 
Ол қарғып түсіп сүйекшінің басын 

көтерді. Сол кезде оның аларған жансыз 
көзін көріп, жуған шүберектей боп-боз 
боп, орнынан қалшылдай көтерілді. —Қу 
құдай, — деді Өмекей оның жас жуған 
жүзіне қарап тұрып, — соқыр құдай! 
Бұл байғұсты аманат боп жүргенде 
неге алмадың, диуана боп итке таланып 
жүргенде неге көрмедің, қарақшылардың 
қолынан неге өлтірмедің, сүйекші боп 
мола қазып жүргенде неге алмадың? Енді 
бұ бейшараға бір жақсылық жасайықшы 
дегенде қолымыздан кеп жұлдың да 
кеттің. О, опасыз жалға-ан!.. Тұңғыштың 
хабары шыққанда қайтсем де жеткіземін 
деп аттанған Өмекей ауылға оның сүйегін 
әкелді. Сырқатының беті бері қарап, 
далаға кіріп-шығуға жарап қалған Үкітай 
Өмекейдің аузынан бұл сөзді естігенде 
«не дейді!» деп сақалы шошаң ете түсті.

— Ол қайда?
— Қамыс қораның ішінде.
Үкітай жайлап басып барып, қамыс 

қорада жатқан өліктің бетін ашты. Баяғы 
аманат бала. Әкесінен айнымай қапты. 
Бейшараның жүзінде реніш те жоқ, 
қапа да жоқ, талықсып ұйықтап кеткен 
адамдай жайбарақат жатыр. — Иманды 
бол, пақыр! Жігіттерге айт, алыссынбай 
шешесі мен інісінің қасына, Қабантауға 
апарып жерлесін. Алыстан кеп қалар деп 
күттіретін ағайын-туысы жоқ Тұңғыштың 
сүйегін ауыл кісілері ертесіне сәскеде 
шығарды. Оның өліміне ешкім жылаған 
жоқ. Өмірге өзі қалай тыныш келсе, солай 
ың-шыңсыз тыныш аттанды. Тек қабіріне 
топырақ үйіп болғанда күтпеген жерден 
Өмекей ғана өкіріп жылады. Оның неге 
бұлай жылағанын былайғы жұрт түсінген 
жоқ.

Соңы.

1. Қаланың қай бөлігінде тұрасыз?

Ο  I
Ο  II
Ο  III
Ο  IV
Ο  V
Ο  Д/М «САБАЛАК»
Ο  Д/М «ЯГОДКА»

2. Соңғы жылдардағы қаладағы өзгерістерді қалай баға-
лайсыз?

Ο Біршама жақсарды. 
Ο Жалпы алғанда, жақсарды, бірақ назар аударатын көп нәрсе 

бар. Оң және теріс өзгерістер жоқ. 
Ο Оң және теріс өзгерістер бірдей. Жалпы, нашарлады, бірақ 

жекелей жақсы жақтарға бет алыс та бар. 
Ο Біршама нашарлаған. 
Ο Басқа:______________________________________________

3. Қалаңыздағы ең өзекті мәселелерді атап көрсетіңіз:
Ο жұмыс орындарының болмауы және жұмыссыздық; 
Ο медициналық қызметтердің сапасы мен қолжетімділігі; 

білім беру қызметтерінің сапасы мен қолжетімділігі; қоғамдық 
орындар мен демалыс өткізетін орындардың болмауы; ауаның 
ластануы; 

Ο қаладағы жолдардың және абаттандырылудың жай-күйі; 
Ο қоғамдық көлік; 
Ο қаладағы тазалық, коммуналдық қызметтердің сапасы. 
Ο Басқа: _______________________________________

4. Экология бойынша қандай аспектілерге көңіліңіз толмайды?
Ο шу (көлік, өндірістік-өнеркәсіптік объектілер және т.б.); 
Ο аумақты санитарлық тазалау (қатты тұрмыстық қалдықты 

шығару); 
Ο ауыз су сапасы; 
Ο жер үсті су объектілерінің және олардың жағалау 

аумақтарының жай-күйі; 
Ο рекреациялық мақсаттар үшін (белсенді демалыс) жер үсті 

су объектілерінің және олардың жағалау аумақтарының жай-күйі. 
Ο Басқа: _____________________________________________

5. Экологиялық ахуалы қолайсыз аймақтардағы құрылыстарды 
реконструкциялауға (бұзу, қоныстандыру) қалай қарайсыз?

Ο жақсы; 
Ο орташа; 
Ο нашар; 
Ο жауап беру қиын. 

6. Қосымша көгалдандыру аймақтарын құру немесе бұрыннан 
барларын сақтау қажет пе?

Ο иә, қосымша көгалдандыру аймақтарын құру қажет; 
Ο қосымша көгалдандыру аймақтарын құрудың қажеті жоқ; 
Ο иә, қазіргі кезде бар көгалдандырылған аймақтарды сақтау 

қажет (атап көрсету)
Ο Басқа:_____________________________________________

7. Қалдықтарды жинау және кәдеге жарату жүйесін жақсарту қажет 
пе?

Ο иә; 
Ο жоқ. 

8. Қалаңыздағы экологияның жай-күйіне баға беріңіз (ауаның, 
судың тазалығы, ҚТҚ уақытылы әкетілуі және т.б.):

Ο қанағаттанарлықсыз; 
Ο қанағаттанарлық; 
Ο орташа; 
Ο жақсы; 
Ο өте жақсы; 
Ο жауап беру қиын. 

9. Рекреациялық мақсаттар үшін жер үсті су объектілерінің 
және олардың жағалау аумақтарының (Сырдария өзені) жай-
күйін бағалаңыз (белсенді демалыс):

Ο қанағаттанарлықсыз;
Ο қанағаттанарлық; 
Ο орташа; 
Ο жақсы; 
Ο өте жақсы; 
Ο жауап беру қиын. 

10. Жауаптың нұсқасын тандаңыз:                    иә              жоқ 
Сіз орталықтандырылған кәрізбен қамтамасыз етілгенсіз бе? 
Сіз орталықтандырылған сумен қамтамасыз етілгенсіз бе? 
Сіз орталықтандырылған жылумен қамтамасыз етілгенсіз бе? 
Сіз газбен қамтамасыз етілгенсіз бе? 
Сіз Интернетпен қамтамасыз етілгенсіз бе? 
Сіз орталықтандырылған ыстық сумен қамтамасыз етілесіз 

бе? 
11. Орталықтан қамтамасыз етілетін ауыз су сапасына 
көңіліңіз тола ма?

Ο иә; 
Ο жоқ; 
Ο жауап беру қиын. 

12. Крандағы су сапасын қалай бағалайсыз?
Ο жоғары; 
Ο орташа; 
Ο төмен. 

13. Ауыз су сапасын (дәмі, иісі, мөлдірлігі) қалай бағалайсыз?   
Ο өте жақсы; 
Ο жақсы; 
Ο қанағаттанарлық; 
Ο жаман. 

14. Ыстық сумен қамтамасыз етілу тұрақтылығын қалай 
бағалайсыз?

Ο тұрақты; 
Ο жиі болмайды; 
Ο ыстық сумен қамтамасыз етілмеген. 

15. үйдегі жылыту қуатын қалай бағалайсыз (үй іші жылы ма)?
Ο жоғары; 
Ο орташа; 
Ο төмен; 
Ο жайлы температура үшін жеткіліксіз. 

16.  Егер сізде газбен қамтамасыз етілген болса, оның 
тұрақтылығын қалай бағалайсыз? 

Ο тұрақты беріледі; 
Ο кейде үзілістер болып тұрады; 
Ο үзілістер көп. 

17. Тұрғылықты жеріңіздегі ұялы байланыс сапасын қалай 
бағалайсыз? 

Ο қанағаттанарлықсыз; 
Ο қанағаттанарлық; 
Ο орташа; 
Ο жақсы; 
Ο өте жақсы; 

18. Сізде электр жиі өшіріле ме?
Ο иә; 
Ο жоқ.

19.  Сізде жарық қуатының өзгеруіне және күңгірттігіне 
қатысты  шағымдар бар ма?

Ο иә;
Ο жоқ.

20. Қаланың қай аймағында жол кептелісі жиі кездеседі және 
қай уақытта?

-Тұрғын ауданды таңдау ____.
-Шағын аудан, тұрғын үй ауданы, көшелердің 

қиылысы ______________
-Тәулік уақыты (сағат)______________________.

Менің жауабым ___________________
21.  Қандай тұрғын ауданда қоғамдық көлікпен проблемалар 
бар (қозғалыс аралығының алшақтығы (күту қанша минутты 
құрайды ___), автобуста орынның аз болуы, маршрутты 
ұзарту жөніндегі тілек және т. б)? (Мысал: №9 тұрғын аудан, 
көшелердің қиылысы)

-Тұрғын ауданды таңдау ___; 
- Көшелердің қиылысы ____________; 
-Автобус маршрутының нөмірі немесе нөмірлері: _________;  
-Ұсыныс-тілектеріңіз: ______________________.

Менің жауабым _______________________________________

22. Қызылорда қаласының ішінде қоғамдық көлік 
қозғалысы (автобус жолағы)  үшін арнайы бөлінген 
автобус жолағы қажет пе?

Ο иә; 
Ο жоқ. 

23. Қандай көшелерге велосипед жолдарын жасар едіңіз?
Ο Нұрсұлтан Назарбаев даңғылына;
Ο Тәуелсіздік даңғылына; 
Ο Сұлтан Бейбарыс көшесіне; 
Ο Ғани Мұратбаев көшесіне; 
Ο Торайғыров көшесіне; 
Ο Байтұрсынов көшесіне; 
Ο Қорқыт Ата көшесіне; 
Басқа: ______________________________________________

24.  Сырдария өзені арқылы өтетін автомобиль көпірін 
қаланың қай бөлігінде ұсынар едіңіз?

Ο «Арай» тұрғын ауданы мен сол жағалау арасында; 
Ο «Мерей» шағын ауданы мен сол жағалау арасында; 
Ο Қорқыт Ата саябағы мен Сол жағалау арасында; 
   Басқа: _____________________________________________

25.   Сырдария өзені арқылы өтетін жаяу жүргіншілер 
көпірін қай көше бөлігінің арасында ұсынар едіңіз?   

Ο Қорқыт Ата саябағы мен Сол жағалау арасында; 
Ο «Арай» тұрғын ауданы мен сол жағалау арасында; 
Ο Болашақ СТ және Қазақстанның Тұңғыш Президенті 

паркі арасында; 
Ο Астана-3 шағын ауданы мен Қазақстанның Тұңғыш 

Президенті саябағы арасында; Астана-4 шағын ауданы мен 
Қазақстанның Тұңғыш Президенті саябағы арасында; 

   Басқа:____________________________________________
26. Қаланың қай бөлігінде тұрақ орындары бойынша 
проблема бар:

Объект жанында (объект атауы, көшелердің 
қиылысы:_________.    

Тұрақты қою үшін (түнгі), көшелердің 
қиылысы:_____________

Менің жауабым ______________________________________
27.  Сіз қай тұрғын ауданда саябақтар, алаңдар, аллеялар, 
скверлер және т. б. құрғыңыз келеді? (Мысалы: 9-тұрғын 
ауданда, «Арай» шағын ауданында)

Менің жауабым ______________________________________
28.  Қаладағы қандай көшені жаяу жүргіншілер бульварына 
(жаяу жүргіншілер көшесі) айналдырғыңыз келеді? 

Ο Әйтеке би көшесін (Орталық алаңнан Қорқыт Ата 
саябағына дейін); 

Ο Қонаев көшесі (Қорқыт Ата саябағынан орталық саябаққа 
дейін); Байсейітов көшесі айналма қиылыстан Әбілқайыр 
хан көшесіне дейін); Тоқмағамбетов көшесі (Тоқмағамбетов 
атындағы Мәдениет үйінен айналма қиылысқа дейін); 

   Басқа:_____________________________________________
29. Сарқырама каналы бойынша Сіздің қандай 
ұсыныстарыңыз бар?

Ο бұзып, орнына автожол жасау; 
Ο арнаны қалдырып, қалпына келтіру; 
Ο бұзып, орнына жасыл бульвар ұйымдастыру; 
Басқа:______________________________________________

30. Сіздің ойыңызша қалада қандай демалыс және мәдени 
даму объектілерін құру/дамыту/өзгерту қажет?

Ο  театрларды, кинотеатрларды, концерт залдарын; 
Ο  галереяларды, көрме залдарын, шығармашылық шебер-

хана ларын; 
Ο  кітапханаларды, мұражайларды; 
Ο  сауда-ойын-сауық орталықтарын; 
Ο  тұрмыстық қызмет көрсету саласын. 
Басқа: ______________________________________________

31. Қандай әлеуметтік және мәдени-тұрмыстық қызмет 
көрсету объектілері жетіспейді?

Ο  балабақшалар; 
Ο  мектептер; 
Ο  денсаулық сақтау мекемелері; 
Ο  балаларды дамыту орталықтары; 
Ο  жасөспірімдер клубтары, спорт секциялары. 

32. Қаланың әл-ауқатын жақсартуға арнал ған ұсыныс-
тарыңыз...
Менің жауабым ___________________
33. Сіздің жынысыңыз

Ο  Ер жынысы 
Ο  Әйел жынысы

34.  Жасыңыз
Ο  18 - 24
Ο  25 - 29
Ο  30 - 34
Ο  35 - 39
Ο  40 - 44
Ο  45 - 49
Ο  50 - 54
Ο  55 - 59
Ο  60 +

"УРБАН ФОРУМ"

қызылордаНың қаНдай 
болғаНыН қалайсыз?

Құрметті  Қызылорда   қаласының тұрғындары!
Кызылорда қаласының бас жоспарына өзгерістер мен 

толықтырулар енгізу жобасын әзірлеуге қатысты мәселелерді 
қамтитын сауалнамаға қатысуға шақырамыз! 

Бұл сауалнама қаламыздағы өмір сүру жағдайын 
бағалауға арналған. Сауалнама нәтижелері қаланың өмір 
сүру сапасын жақсартуда пайдаланылып, тиісті бөлімдерде 
көрсетілетін болады. Барлық сұрақтарға жауап бере отырып, 
Сіз  Қызылорда  облысы Кызылорда қаласының бас жоспарына 
өзгерістер мен толықтырулар енгізу жобасын  әзірлеуге өз 
тарапыңыздан айтарлықтай  көмек көрсете  аласыз.

Құрметті  оқырман! Қызылорда қаласының әкімдігі жүргізіп 
отырған сауалнаманы "Ақмешіт ақшамы" газетіне жариялай 
отырып өздеріңізден ұсыныс-пікірлер күтеміз. Әр сауал тұсындағы 
домалақшаны белгілеп, айтар ұсыныс-пікірлеріңізді редакцияға 
жолдауға, немесе 87026919047 ватсап нөміріне жазуларыңызға 
болады. Біз өздеріңіздің ұсыныс-пікірлеріңізді, жауаптарыңызды 
күтеміз. Редакция мекен-жайы Абай даңғылы 59/1


